
REPUBLIKA E KOSOVËS – REPUBLIKA KOSOVA – REPUBLIC OF KOSOVA
KOMUNA JUNIK – OPŠTINA JUNIK– MUNICIPALITY OF JUNIK

_____________________________________________________________________________________
Kuvendi i Komunës së Junikut;
Komiteti për Politikë dhe Financa;
Numër:  02-08/24;
Datë: 13.08.2024 .

Në bazë të nenit 43 paragrafi 3 të Ligjit për Vetëqeverisje Lokale (Ligji Nr. 03/L-040,
GZRK numër 28/2008), nenit 30 paragrafi 6 të Statutit të Komunës së Junikut dhe nenit 8 të
Rregullores së punës së Kuvendit të Komunës së Junikut, kryesuesi i Komitetit për Politikë
dhe Financa iu bënë këtë:

FTESË

Për: anëtarët e Komitetit për Politikë dhe Financa;
Nga: Shpejtim Gacaferi – kryesues i Komitetit për Politikë dhe Financa;
Lënda: mbledhja e tetë (8) (2024) e rregullt e Komitetit për Politikë dhe Financa;
Vendi: salla e mbledhjeve të Kuvendit të Komunës së Junikut;
Data: 22.08.2024,  ora 10 00.

Rendi i ditës:

1. Arsyetimi i mungesave në mbledhje;

2. Shqyrtimi dhe miratimi i procesverbalit nga mbledhja e kaluar;

3. Shqyrtimi dhe miratimi i Projekt Rregullores për Taksa, Ngarkesa dhe Gjoba
Komunale për vitin 2025   / leximi i parë/;

4. Informatë rreth korrje – shirjeve te grurit ne komunen e Junikut.

9. Pyetje nga anëtarët e KPF-së;

10. Të ndryshme.

Republika e Kosovës – Republika Kosova – Republic of Kosova
KOMUNA JUNIK – OPŠTINA JUNIK– MUNICIPALITY  JUNIK

KOMITETI PER POLITIKË DHE FINANCA

Kuvendi Komunal-Junik
Nr. 02-07-24
Datë: 22.06.2024, ora 10 00

________________________________________________________________________________________________________________________

PROCESVERBAL
i

Mbledhjes së Shtatë të Rregullt të Komitetit për Politikë dhe Financa, e mbajtur me datë 22 Korrik, 2024,
në orën 10 00, në lokalet e Kuvendit Komunal në Junik.

Të pranishëm në këtë mbledhje ishin anëtarët e këtij Komiteti, si në vijim:

1. Shpejtim Gacaferi, kryesues (LDK),
2. Rajmonda Krasniqi, përfaqësuese (AAK),
3. Dervish Bajraktari, përfaqësues (AAK), dhe
4. Ermelinda Llolluni përfaqësuese (LDK).

Të pranishëm në këtë mbledhje ishin edhe kryetari i Komunës z. Ruzhdi Shehu, nënkryetari z. Besart
Tofaj, drejtoresha për Buxhet dhe Financa znj. Vjollca Qestaj, dhe drejtori i Zhvillimit Ekonomik z.
Jetmir Jasiqi, drejtori i Arsimit z. Xhavit Velijaj, zyrtari i Lartë Financiar z. Arten Hamza, dhe drejtoresha
e Administratës znj. Leonora Shehu.

Mbledhjen e Shtatë të Rregullt të Komitetit për Politikë dhe Financa e shpalli të hapur kryesuesi i këtij
Komiteti z. Shpejtim Gacaferi, ndërsa ceku se në këtë mbledhje të KPF-së të pranishëm janë katër nga
pesë anëtarët e KPF-së.

Kryesuesi z. Shpejtim Gacaferi kërkoj miratimin e Rendit të Ditës, si në vijim;

1. Arsyetimi i mungesave në mbledhje,
2. Shqyrtimi dhe miratimi i procesverbalit nga mbledhja e kaluar,
3. Shqyrtimi i Raportit Financiar për periudhën e dytë Janar-Qershor 2024,
4. Shqyrtimi i Raportit të Auditimit të Jashtëm për vitin 2023 dhe Planin e Veprimit për zbatimin e

rekomandimeve,
5. Informatë mbi Raportin e Përformancës së Administratës së Komunës së Junikut për Janar- Qershor

2024,
6. Shqyrtimi i Raportit dhe Analiza e vitit shkollor 2023/2024,
7. Lirimi nga detyra i anëtarit të KKSB-së z. Xhavit Gaxherri dhe zëvendësimi me anëtarin tjetër z.

Gazmend Gjota në KKSB,

8. Pyetje nga anëtarët e Kuvendit, dhe
9. Të ndryshme.

Kryesuesi hodhi në votim Rendin e Ditës, i cili me katër vota për, asnjë kundër dhe asnjë abstenim u
miratua nga anëtarët e KPF-së.

Pika e Parë
Arsyetimi i mungesave në mbledhje

Kryesuesi z. Shpejtim Gacaferi tha, në këtë mbledhje mungon me arsyetim anëtari i KPF-së z. Xhemë
Tofaj, përfaqësues i LVV-së.

Pika e Dytë
Shqyrtimi dhe miratimi i Procesverbalit nga mbledhja e kaluar

Kryesuesi z. Shpejtim Gacaferi kërkoj shqyrtimin dhe miratimin e procesverbalit të mbledhjes së kaluar, i
cili u shqyrtua, dhe me katër vota për, asnjë kundër dhe asnjë abstenim u miratuan nga anëtarët e KPF-së.

Pika e Tretë
Shqyrtimi i Raportit Financiar për periudhën e dytë Janar-Qershor 2024

Drejtoresha, znj. Vjollca Qestaj tha, Informata Financiare Komunale Periodike ka për qëllim të informimit
objektiv lidhur me ecurinë dhe me treguesit relevant rreth përmbushjes së planit të grumbullimit të
mjeteve sipas burimeve, përmbushjes së obligimeve të planifikuara sipas plan programeve, dinamikën e
mjeteve të shpenzuara dhe atë sipas natyrës së shpenzimeve dhe kategorive të përcaktuara buxhetore,
rrjedhën e parasë, si dhe treguesit tjerë që kanë ndikuar në rezultatet e përgjithshme për këtë periudhë.
Pra, kjo informatë përfshinë buxhetin dhe shpenzimet, kurse në vazhdim drejtoresha lexoj dhe shpjegoj
Raportin Financiar për Periudhën Janar- Qershor 2024, sipas shifrave, tabelave dhe grafikonëve, ku
paraqitet realizimi i të hyrave dhe shpenzimet për këtë periudhë për 14 kategoritë buxhetore komunale.

Ndërsa, si rekapitullimi i informatës financiare u cekë se kjo informatë periodike Janar - Qershor 2024
ka për qëllim informimin detal dhe objektiv për të gjithë treguesit financiar, qofshin ato pozitive apo
negative.
Qëllimi kryesor i këtij raporti është që rezultatet pozitive të menaxhimit të këtij buxheti t’i forcojmë dhe
t’i rrisim më tutje, ndërsa treguesit negativë t’i eliminojmë gjatë periudhave në vijim. E tërë kjo me
qëllim që të jemi sa më të suksesshëm në realizimin e të hyrave dhe shpenzimeve për qëllimet e
përcaktuara me planet dinamike të veprimit sipas ligjit mbi Buxhetin.

Planifikimi Buxhetor Janar- Qershor 2024, buxheti fillestar i aprovuar nga Kuvendi Komunal në vlerë
2,199,836.93€ ka pasur ndryshime - rritje në periudhën Janar - Qershor 2024 prej 2,469.85€, nga mjetet e
pranuara nga donacionet dhe donacionet e bartura nga viti 2023. Bartja e të hyrave të pashpenzuara të vitit
2023 të bartura për shpenzim në vitin 2024 në shumën prej 147,963.74€. Do të thotë se buxheti total për
vitin 2024 ka vlerën: 2,350,270.52€.

Shpenzimet Buxhetore Periodike Janar - Qershor 2024 janë si në vijim:

- Shpenzimet nga granti qeveritar; mjetet e alokuara nga ky burim janë 1,319,766.94€, ndërsa janë
shpenzuar 894,413.98€, që do të thotë 67.77% të mjeteve të alokuara.

- Shpenzimet nga të hyrat vetanake; mjetet e alokuara nga ky burim janë 74,497.53€, ndërsa janë
shpenzuar 201.73 €, që do të thotë 0,27% të mjeteve të alokuara.

- Shpenzimet nga mjetet e bartura të viti paraprak; mjetet e alokuara nga ky burim janë
147,963.74€, ndërsa janë shpenzuar 3,722.80 € që do të thotë 2,52% të mjeteve të alokuara.

- Shpenzimet nga donacionet dhe participimet; nga mjetet e pranuara në vlerë 2.469.85€ janë
shpenzuar 0.00€ ose 0.00% të mjeteve të alokuara - pranuara.

Në periudhën Janar - Qershor 2024 vlen të përmendet se ka efikasitet mesatar në menaxhimin e buxhetit
(pagesa) 58.16% e mjeteve të alokuara buxhetore, ku krahasuar me periudhën e njëjtë të vitit 2023 kemi
shpenzime më të ulëta prej 8.91%.

Të Hyrat Buxhetore Periodike Janar- Qershor 2024

Të të Hyrat Vetanake; Komuna ka realizuar të hyra vetanake në periudhën Janar - Qershor 2024, me
donacione 224,931.12€ ose 14.56% të alokimeve prej 1,544,698.06€.

Pengesat që kanë ndikuar në rezultate edhe më të mëdha janë: granti qeveritar jo i mjaftueshëm për
realizimin e aktiviteteve të parapara nga Komuna dhe kufizimet në planifikimin e shpenzimeve operative,
dhe obligimet nga kontrata kolektive e arsimit.

Duke pasur parasysh indikatorët e lartcekur Komuna e Junikut, në periudhën Janar - Qershor 2024 ka
arritur rezultate të mira të cilat u bënë të ditura më lartë.

Z. Dervish Bajraktari tha, të progresi i shpenzimeve kapitale sipas projekteve për vitin 2024, ku në gjashtë
mujorin e parë janë shpenzuar 13,755.50 € dhe ku përfshihen rreth 20 projekte për vitin 2024, dhe duke
marrë parasysh që ka kaluar gjysma e vitit, pyetja është se kur do të fillon realizimi i këtyre projekteve?

Z. Ruzhdi Shehu tha se arsyet për këtë janë kompanitë dhe operatorët, si dhe ankesat në O.SH.P, të cilat
na kanë vonuar shumë, por ne do të shkojmë përpara me projektet e filluara, ndërsa për punët e kryera,
shpenzimet nuk janë faturuar akoma, dhe shumë shpejtë do të ndryshoj kjo gjendje, mirëpo këto janë
procedura që marrin kohë, pra ky është problemi!

Pika e Katërt
Shqyrtimi i Raportit të Auditimit të Jashtëm për vitin 2023 dhe Planin e Veprimit për zbatimin e

rekomandimeve

Z. Arten Hamza tha, Komuna e Junikut me 20.06.2024 ka pranuar draftin final të Raportit të Auditimit
nga Zyra Kombëtare e Auditimit, dhe sipas procedurave ligjore kryetari e ka formuar grupin punues që
është marrë me të gjeturat, dhe kemi për detyrë hartimin e planit të veprimit dhe monitorimin e zbatimit të
rekomandimeve.
Pas pranimit të këtij raporti, sipas procedurës standarde kërkohet që brenda 30 ditëve organizata
buxhetore të hartoj planin e veprimit dhe ta dorëzoj në Z.K.A., të cilin ne si grup punues e kemi hartuar,
dhe me 18.07.2024 është protokolluar dhe dërguar në Z.K.A. Kërkohet që kjo bashkë me raportin e
Auditimit të raportohet në Kuvendin e Komunës, dhe pastaj do të jetë i disponueshem edhe në web-faqen
e Komunës së bashku me planin e veprimit për zbatimin e rekomandimeve. Pra, kjo është procedura
ligjore.
Sa i përket Raportit të Auditimit për pasqyrat financiare vjetore, këtë e kemi pranuar me kohë, dhe
opinioni në këtë raport në faqe 3 është opinion i pamodifikuar për pasqyrat financiare vjetore, që sipas
opinionit të Z.K.A-së, pasqyrat financiare vjetore të Komunës së Junikut prezantojnë një pamje të drejtë

dhe të vërtet në të gjitha aspektet materiale, në përputhje me standardin ndërkombëtar të kontabiliteti për
sektorin publik, sipas kontabilitetit të bazuar në para të gatshme. Mirëpo, këtë vit ka edhe rekomandime
që gjithsejtë janë katër, një është rekomandim i ri ndërsa tri janë nga vitet e mëhershme.
Rekomandimi i ri është dobësia në menaxhimin e transferimit të punëtorëve, çështje kjo që nga viti 2012,
e vërejtur dhe e cekur në raport, që ka të bëj me zjarrfikësit, të cilët me listë të pagave janë në Komunën e
Junikut, ndërsa me kontrata janë punëtorë të AME-së në nivel qendror, dhe kjo është situatë e njëjtë në të
gjitha komunat e Kosovës, pra të cilat me kontrata janë të centralizuara në AME, mirëpo me paga kanë
mbetur në listat e organizatave buxhetore, në këtë rast edhe të Komuna e Junikut. Këtu është fjala për tre
zjarrfikës, tani kanë mbetur dy.  Dhe, poashtu janë të evidentuar pesë pylltarë nga 2023, ku tani janë
vetëm katër këtë vit, ku një është pensionuar.
Çështja të pylltarët që nga themelimi i Parkut Nacional “Bjeshkët e Nëmura” u kanë kaluar kompetencat
nga Komuna në Drejtorinë e Parkut, pra në Ministrinë e Mjedisit dhe Planifikimit Hapësinorë, dhe që
atëherë kontratat i kanë me Drejtorinë e Parkut, kurse me paga janë në Komunën e Junikut.
Në këto çështje i kemi adresuar vit pas viti, mirëpo akoma nuk është gjetë një mirëkuptim që këta
punëtorë të transferohen, dhe në këtë mënyrë ne jemi duke u dëmtuar në kategorinë e pagave si organizatë
buxhetore. Pra, e kemi cekë se zbatimi i këtij rekomandimi nuk varet nga Komuna, dhe se këto janë
çështje që duhet të zgjidhen në nivelin qendror.
Kurse rekomandimet nga viti i kaluar janë të njëjta, d.m.th. urdhër-blerje me vonesë.  Pra, kemi një rast
këtë vit që është pranimi i faturës pa urdhër-blerje.  Pastaj, ka mangësi në menaxhimin e kontratave, ku ky
menaxhim i kontratave që dy vite ka filluar të zbatohet, dhe përmes procesit elektronik e-prokurimi, kurse
është gjetë që dy kontrata nuk kanë qenë plotësisht të azhurnuara në e-prokurim, edhepse në mënyrë
fizike mbahen planet e menaxhimit të kontratave, nuk janë të nënshkruara nga dy menaxherët e
kontratave, pra ai i operatorit ekonomik dhe ai Komunës, dhe nënshkrimet e tyre nuk janë të
bashkangjitura në e-prokurim. Pra, të kjo fushë kemi prapë rekomandimin e njëjtë sikurse vitin e kaluar
dhe mendojmë që ta eliminojmë edhe këtë rekomandim.
Rekomandimi i tretë nga viti i kaluar, ku kemi pasë edhe një pjesë të pasurisë kapitale mbi 1000.00 €
është rregulluar.  Kemi pasë disa vetura të shitura që nuk kanë qenë ta shlyera nga sistemi i pasurisë, të
cilat janë përfunduar vitin e kaluar ka mbetur edhe mosregjistrimi i pasurisë nën 1000.00 €, që deri në
fund të vitit të kaluar sistemi e-pasuria nuk ka qenë funksional, dhe kemi pasë telashe me funksionimin e
atij sistemi, si dhe me zyrtarin adekuat të e-pasurisë, dhe atë të logjistikës.
Pra, këto janë rekomandimet e dhëna në Raportin e Auditimit, ku pas analizimit tonë si grup punues, të
Plani i Veprimit i kemi identifikuar këto gjetje dhe rekomandime, dhe kemi planifikuar disa aktivitete, se
si duhet t‘i qasemi zbatimit të këtyre rekomandimeve.
Z. Arten Hamza për të pranishmit shpjegoj se si do të kryhen këto aktivitete, dhe cilat veprime duhet të
merren lidhur me këtë nga grupi punues.

Z. Ruzhdi Shehu tha, këto janë të gjetura të përsëritura, të cilat nuk janë në kompetencën e Komunës, por
duhet marrë masa te urdhër-blerja, sepse pa urdhër-blerje, faturat nuk pranohen, dhe një gjetje e tillë është
e panevojshme.  Tani duhet që menaxherët dhe drejtorët të përcjellin çdo projekt në menaxhim, dhe për
këtë janë kryer trajnime dhe këto çështje duhet të rregullohen.

Z. Arten Hamza tha, lidhur me transferimin e punëtorëve të Parkut Nacional, tani ka një marrëveshje,
mirëpo ka një keqkuptim sepse ligji mbi pyjet dhe ligji për Parkun Nacional bien ndesh me njeri- tjetrin,
që akoma nuk është e zgjidhur në nivel qendror.

Pika e Pestë
Informatë mbi Raportin e Përformancës së Administratës së Komunës së Junikut për Janar-

Qershor 2024

Drejtoresha, znj. Leonora Shehu tha, duke u bazuar në Plani e Punës së Kuvendit për vitin
2024 për muajin Korrik 2024 është paraparë që si pika e Rendit të Ditës të vendoset
informata mbi Raportin e Administratës për periudhën Janar Qershor 2024.
Në pika të shkurta po iu informoj se Administrata gjatë kësaj kohë ka bërë përpjekje që të
jetë sa më funksionale dhe shërbimet ndaj qytetarëve dhe palëve të jenë sa më efikase dhe
të kënaqshme.
Nga sektori i gjendjes civile në këtë periudhë janë lëshuar 3086 dokumente, 2151 për
përdorim të brendshëm dhe 935 për përdorim të jashtëm.
Në sektorin pritës-protokoll janë parashtruar 6033 kërkesa, dhe kemi pasë një rekomandim
për kryetarin e Komunës që ka marrë vendim që në muajt Korrik dhe Gusht 2024 Qendra
për Shërbime të Qytetarëve të jetë funksionale për 8 orë, pra të punohet edhe në kohën e
pauzës, në mënyrë që të kryhen shërbime të kënaqshme për qytetarët dhe bashkudhëtarët.
Të arkiva janë arkivuar gjithsejtë 3441 lëndë.  Kemi bërë edhe inicimin e procedurës së
prokurimit për sistemin e zërimit të sallës së Kuvendit Komunal, dhe shumë shpejtë ky
projekt pritet të zbatohet, që është me rëndësi për mbarëvajtjen e seancave të Kuvendit,
takimeve dhe tubimeve me qytetarë.
Komuna e Junikut është përfituese e projektit “Euro for All”, i financuar nga Komisioni
Evropian për qasje më të lehtë për personat me aftësi të kufizuara, ku në saje të këtij
projekti është funksionalizuar ashensori në objektin komunal.
Gjatë kësaj periudhe sipas rekomandimit të MAPL-së kemi hartuar Strategjinë për
Komunikim dhe Marrëdhënie me Publikun 2024-2026, që është miratuar në seancën e
muajit Qershor të këtij viti.

Pika e Gjashtë
Shqyrtimi i Raportit dhe Analiza e vitit shkollor 2023/2024

Duke u bazuar në vendimin e MASHTI-it për  kalendarin e vitit shkollor 2023/2024,  për SH.F.M.U.
“Edmond Hoxha” dhe Gjimnazin “Kuvendi i Junikut”, mësimi ka përfunduar si në vijim; klasat nga 1-8,
me 24. 06. 2024; klasat 9-11, me 06.06.2024 dhe klasa e 12-të me 16.05.2024.
Me përfundimin e vitit shkollor kanë përfunduar të gjitha punët administrative duke filluar me mbylljen e
notave plotësimet e ditarëve, njoftimi i prindërve për suksesin e nxënësve dhe raporti statistikor i suksesit.
Gjatë muajit Qershor është mbajtur testi i arritshmërisë për klasën e 9-të në bashkëpunim me Shkollën,
D.A.K.R.S. dhe M.A.SH.T.I. Në test kanë marrë pjesë 58 nxënës, ndërsa kalueshmëria është 97%.
Gjithashtu, në muajin Qershor për klasën e 12 është organizuar testi i maturës në bashkëpunim me
Shkollën, DAKRS dhe MASHTI. Në test kanë marrë pjesë 53 nxënës me kalueshmëri prej 83%, ndërsa
për nxënësit tjerë që nuk kanë kaluar në këtë afat, organizohet afati dytë i testit në muajin Gusht 2024.

Z. Xhavit Velijaj në vazhdim paraqiti dhe shpjegoj tabelat me të dhënat për numrin e fëmijëve, nxënësve,
personelit administrativ, teknik dhe mësimdhënësve të përfshirë në të gjitha nivelet e IEA në Komunën e
Junikut për vitin 2023-2024.

Z. Shpejtim Gacaferi pyeti se pse janë katër nxënës të panotuar në shkollën e mesme?

Z. Xhavit Velijaj tha, janë katër nxënës që kanë emigruar në shtetet tjera, pra e kanë lëshuar mësimin para
përfundimit të vitit shkollor.

Znj. Rajmonda Krasniqi ceku se nxënësit e klasës së 12-të ku sipas tabelës janë 57, ndërsa në test del se
kanë qenë vetëm 53, nga të cilët 6 me nota të pamjaftueshme, dhe pyeti nëse këta nxënës kanë të drejtë të
marrin pjesë në testin e maturës, por sipas kësaj po del se vetëm 51 nxënës kanë marrë pjesë në test?!

Z. Xhavit Velijaj tha, këtu mund të ketë një lëshim teknik te numrat, të cilin do ta përmirësojnë dhe do ta
paraqesim në mbledhjen e radhës së Kuvendit, ku do të raportohet mbi këtë pikë të Rendit të Ditës.

Pika e Shtatë
Lirimi nga detyra i anëtarit të KKSB-së z. Xhavit Gaxherri dhe zëvendësimi me anëtarin tjetër z.

Gazmend Gjota në KKSB

Kryesuesi z. Shpejtim Gacaferi propozoj që kjo pikë të diskutohet në mbledhjen e Kuvendit, me çka u
pajtuan të gjithë anëtarët e KPF-së të pranishëm në këtë mbledhje.

Pika e Tetë
Pyetje nga anëtarët e Kuvendit

Për këtë pikë të Rendit të Ditës nuk pati ndonjë pyetje nga anëtarët e Kuvendit.

Pika e Nëntë
Të ndryshme

Z. Dervish Bajraktari tha, ka ankesa nga shumë qytetarë për mungesë të gjerave esenciale në QKMF në
Junik, ndërsa ka ankesa se disa medikamente dhe injeksione jepen të disa pacientë, ndërsa disa të tjerëve u
kërkohet që të njëjtat t’i blejnë në barnatoret jashtë QKMF-së. Pra, QKMF-ja duhet të ketë barna dhe
pajisje esenciale dhe pacientët duhet të trajtohen njëjtë!

Z. Ruzhdi Shehu tha, furnizimet bëhen nga niveli qendror, por është mungesë e përgjithshme e
furnizimeve, dhe kjo qëndron edhe për të gjitha qendrat tjera të QKMF-së në Kosovë.

Z. Dervish Bajraktari kërkoj që drejtori i QKMF-së në Junik, Dr. Ali Kuqi të merr pjesë në mbledhjen e
Kuvendit lidhur me këto çështje.

Z. Shpejtim Gacaferi tha, drejtori nuk është i obliguar që të marrë pjesë, mirëpo ai do të ftohet nëse ka një
temë specifike lidhur me QKMF-në, dhe kjo duhet të jetë si pikë e Rendit të Ditës për mbledhjen e
Kuvendit.

Me kaq, kryesuesi z. Shpejtim Gacaferi e shpalli të mbyllur këtë mbledhje të KPF-së.

_______________________ _________________________
Gëzim Geci-Procesmbajtës Shpejtim Gacaferi-Kryesues








































































